 Operativni plan protivminskog djelovanja u Bosni i Hercegovini za 2019. godinu

1. OPŠTA PROCJENA MINSKE SITUACIJE

Opšta procjena minske situacije u BiH predstavlja rezultat istraživanja društveno-ekonomskog uticaja mina/NUS-a, operacija sistematskog izviđanja i drugih efekata protuminskog djelovanja, kao i registrovanih minskih nesreća.
1.1. Društveno ekonomski uticaj
 Ažuriranjem opšte procjene o problemu mina u Bosni i Hercegovini u 2015.godini, identifikovano je 1.398 zajednica ugroženih minama. 
· 1369 zajednica je kontaminirano minama

· 60 zajednica kontaminirano je kasetnom municijom (od čega 31 zajednica ima kombinovanu kontaminiranost minama i kasetnom municijom)
Mikrolokacije kontaminirane minama/eksplozivnim sredstvima zaostalim iz rata/kasetnom municijom direktno utiču na sigurnost 545.603 stanovika ili 15% od ukupnog broja stanovnika BiH.Od toga mikrolokacije kontaminirane minama utiču:
· Na sigurnost 517.238 stanovnika,

· Dok mikrolokacije kontaminirane kasetnom municijom utiču na sigurnost 54.314 stanovnika  (od čega je 25.949 stanovnika ugroženo kombinovano minama i kasetnom municijom).

Grafikon 2:Ugroženi stanovnici  
1.2. Priroda minskih polja i veličina sumnjive  površine
 U bazi podataka Centra za uklanjanje mina u BiH u operativnoj upotrebi je 15.210 minskih zapisnika o minskim poljima. Minska polja u Bosni i Hercegovini karakteriše relativno mali broj mina. Vrlo često se javljaju grupe mina ili pojedinačno postavljene mine obično nepoznatog rasporeda. Problem predstavlja kvalitet minskih zapisnika prema kojima se u velikom broju slučajeva ne može utvrditi tačna lokacija minskog polja, oblik i raspored mina na terenu. Komparacijom rezultata sistematskog izviđanja i istraživanja uticaja mina stvoreni su uslovi za detaljnu i tačnu klasifikaciju sumnjive površine u odnosu na kategorije prioriteta i na klasifikaciju zajednica koje su pogođene minama. Veličina sumnjive opasne površine
 i njeno smanjivanje prati se kroz sistematsko izviđanje
. Prema izvršenim procjenama u januaru/siječnju 2019. godine sumnjiva opasna površina u Bosni i Hercegovini iznosi 1018,18 km2 što predstavlja 1,98% u odnosu na ukupnu površinu BiH.

                  Tabela 1:Veličina sumnjive opasne  površine januar/siječanj 2019 godine

Grafikon 3: Sumnjiva opasna  površina po namjeni 2019 godine

Tabela 2: Sumnjiva opasna površina u odnosu na broj stanovnika, naseljenost i   
veličinu administrativne jedinice
[image: image6.emf]0

100

200

300

400

500

600

700

800

FEDERACIJA

BiH

REPUBLIKA

SRPSKA

BRČKO

DISTRIKT

SUMNJIVA POVRŠINA

779.58 223.91 14.69

SUMNJIVA POVRŠINA U km

2


Grafikon 4: Sumnjiva opasna površina januar/siječanj 2019.godine
1.3. Žrtve mina

Od 1992. godine, od mina/kasetne municije/ESZR u BiH je stradalo 8.386 osoba. U ratnom periodu (1992-1995. godina) stradale su 6.354 osobe, dok je u poslije ratnom periodu stradala 1.761 osoba, od čega 615 osoba smrtno. Za 274 osobe nije poznata tačna godina stradanja. Od ukupnog broja stradalih, od kasetne municije stradale su 232 osobe, od čega 43 osobe smrtno. Od ukupnog broja stradalih u poslije ratnom periodu, 185 žrtve su žene ili 10%, a 250 žrtava su djeca ili 14%. Prilikom obavljanja poslova humanitarnog deminiranja u BiH je stradao 121 deminer, od čega 51 deminer smrtno.
U 2018. godini u BiH su registrovana 3 minska incidenta u kojima je jedno lice smrtno stradalo, jedno lice teže povrijeđeno i dva lica lakše povrijeđena. U općini Zavidovići, rejon Vozuće, desila se minska nesreća sa smrtnim ishodom i jednim ranjavanjem sa teškim posljedicama. Radi se o lovcima koji su ušli u obilježenu sumnjivu površinu. Dva lica su svojevoljno traktorom ušla u obilježeno minsko polje u mjestu Kasetići, rejon Hadžića i tom prilikom su lakše povrijeđena od dejstva mine PROM-1. U minskom incidentu na području Gornji Skipovac-Topalović Vis, od dejstva mine PROM-1, stradalo je 16 ovaca. 

Grafikon 5: Stradanja žrtava od mina/eszr od 1996-2018.godine
2.  NAČIN REALIZACIJE STRATEŠKIH I OPERATIVNIH CILJEVA
1.4. Koncept
Land release - vraćanje površine je osnovni koncept u rješavanju minskog problema. Ovaj koncept je promovisan u međunarodnim standardima za protuminske akcije - IMAS. Bosna i Hercegovina se opredjelila za primjenu ovog koncepta u rješavanju minskog problema. Centar za uklanjanje mina u BiH je u periodu  2013-2016. godine provodio projekt Land release IPA 2011 kojem je u težištu bilo definisanje novog načina pristupa minski sumnjivoj i rizičnoj površini kroz ciljane i sistematske istrage. Ovaj koncept je integrisan u protuminske akcije u 2016. godini i sastavni je dio operativnih planova svih nivoa u Centru za uklanjanje mina u BiH. 
 Vijeće ministara BiH je na 165. sjednici održanoj 30.01.2019.godine usvojilo Strategiju protuminskog djelovanja za period 2018-2025. godina. Usvajanjem Strategije koncept Land release  uzet je kao osnova za provođenje strateškog cilja 3. (Veličina i uticaj problema kontaminiranosti minama/ESZR je preciziran i potvrđen; problem se rješava u skladu sa standardima za protivminske akcije BiH, pri čemu se osigurava vraćanje sigurnih površina ugroženim zajednicama na korištenje).
Ovim pristupom se tehničko izviđanje i čišćenje provodi na efikasniji način. Bitna razlika u ovom pristupu, u odnosu na do sada korišteni, je prebacivanje težišta u rješavanju problema na netehničke metode izviđanja. Prema ovom pristupu, težište u rješavanju problema sa minama se stavlja na proces netehničkog izviđanja (NTI) kojim se prikupljaju i analiziraju sve informacije o miniranosti, bez upotrebe tehničkih metoda. Tehničko izviđanje (TI) se koristi za provjeru i potvrdu informacija prikupljenih kroz netehničko izviđanje (NTI), kao i za što preciznije određivanje granica miniranih površina. Čišćenjem se uklanjaju mine/ESZR sa površina koje su određene kroz proces NTI i TI.
Težište protuminskih akcija u Bosni i Hercegovini u 2019. godini će i dalje biti ugrožena zajednica i njene potrebe. Smanjenje rizika od mina i njihovog društveno ekonomskog uticaja rješavati će se kroz integralni pristup protuminskim akcijama u svim nivoima ugroženih zajednica i kroz novi koncept formiranjem minski sumnjivih površina (MSP-a), sa ciljem da se eliminiše rizik ili svede na prihvatljiv nivo kako bi se stvorili uslovi za korištenje određenih resursa, omogućila obnova i održivi povratak. Ovom načinu rješavanja problema se prilagođava i postavljanje prioriteta. Kroz koordinaciju rada vladinih deminerskih organizacija i nevladinih organizacija osigurati će se uravnoteženost operativnog plana protuminskog djelovanja BiH u skladu sa postavljenim konceptom.
3.   OPERACIJE HUMANITARNOG DEMINIRANJA
1.5.   Netehničko izviđanje

Operacije humanitatnog deminiranja obuhvataju; netehničko izviđanje, tehničko izviđanje, čišćenje mina, obilježavanje, pripremu karata i projektovanje.  
 Netehničko izviđanje sumnjive površine će u 2019. godini biti redovna aktivnost Centra za uklanjanje mina u BiH u okviru koje će se vršiti stalna procjena minske situacije. Ova procjena minske situacije će se vršiti obilaskom sumnjivih površina i preciznijom identifikacijom nivoa rizika. Terenske aktivnosti sistematskog izviđanja – netehničkog izviđanja će biti koordinirane sa prikupljanjem i obradom podataka na terenu, koje se vrši kao dio netehničkog izviđanja u cilju kontrole prije sprovođenja javnih tendera za davanje poslova deminiranja, odnosno za otvaranje zadataka za operacije humanitarnog deminiranja. Također preciznije, smanjenje sumnjive površine kroz netehničko izviđanje će se izvršiti kao rezultat procjene određenih područja izvan netehničkog izviđanja u manjem obimu (redukovana površina), u toku reizviđanja i kao procjena koja prati netehničko izviđanje u novom konceptu oslobađanja površine.

Grafikon 6: Planirana struktura smanjenja sumnjive opasne površine u 2019.godini

Tabela 3: Redukcija sumnjive opasne površine u 2019. godini
Netehničko izviđanje minskih polja u BiH će u 2019. godini biti osnovna aktivnost Centra za uklanjanje mina u BiH, kojom se vrši detaljna procjena rizičnosti, analiziraju raspoloživi podaci, prikupljaju i obrađuju dodatni podaci sa terena, vrše potrebna mjerenja i definisanje granica rizičnih površina, redukuje sumnjiva površina, procjenjuje društveno-ekonomski uticaj mina i potencijalne koristi od operacija deminiranja. Na temelju rezultata netehničkog izviđanja sačinjava se projektna dokumentacija za druge operacije humanitarnog deminiranja (ciljane istrage, tehničko izviđanje, čišćenje mina, trajno obilježavanje), priprema prijedloga prioriteta i Godišnji operativni plan protuminskog djelovanja BiH.
Posebnu pažnju treba posvetiti listi prioriteta i u vezi s tim potrebno je slijediti slijedeće upute:
· Za listu porioriteta u 2019. godini u BiH potrebno je pripremiti projekte površine 60 km2 i to Federacija 35 km2, Republika Srpska 18 km2 i Distrikt Brčko 7 km2.

· Na listu prioriteta uvrstiti sve projekte na kojima su identifikovani minski zapisnici ili potvrđene informacije o miniranosti.

· Projekte koji blokiraju održivi povratak (vodovodi, putevi i dr.) ili koji se nalaze do 500 m udaljeni od naseljenih objekata.

· Prilikom izbora projekata neophodno je u svakoj ugroženoj zajednici definisati redoslijed prioriteta rada svakog pojedinačnog projekta u skladu sa nivoom opasnosti i nivoom koristi.
· Na listu uvrstiti i sve MSP-ove koji su pripremljeni do sada, a nisu u realizaciji.     
1.6. Tehničko izviđanje i čišćenje mina
Operacije tehničkog izviđanja i čišćenja će provoditi akreditovane deminerske organizacije na osnovu Godišnjeg operativnog plana protuminskog djelovanja BiH za 2019. godinu. Raspored površina za provođenje operacija humanitarnog deminiranja je izvršen prema administrativnim regionima u Bosni i Hercegovini i usklađen je sa veličinom njihove sumnjive površine i planiranim nivoima operacija humanitarnog deminiranja po ugroženim zajednicama.
Tehničko izviđanje i čišćenje mina će se provoditi na dva načina:
1. Putem ciljanih
 i sistematskih istraga
 u sklopu koncepta Land release.
2. Kao pojedinačni projekti ili grupe projekata kojima se eliminišu određene visokorizične lokacije ili omogućava korištenje određenih prirodnih i ekonomskih resursa.
Sve lokacije predviđene za operacije humanitarnog deminiranja obrađene su kroz projekte netehničkog izviđanja sa detaljnim informacijama o lokaciji, predloženim metodama humanitarnog deminiranja, kao i rokovima koji su određeni dinamičkim planom.
1.7. Obilježavanje sumnjive opasne  površine
Obilježavanje sumnjive opasne površine u 2019. godini predstavlja trajno i hitno obilježavanje kao mjere redukcije rizika. Obilježavanje sumnjive opasne  površine sprovode općine, organizacije koje se bave protivminskim djelovanjem i druge organizacije, u skladu sa propisanim Standardnim operativnim procedurama. Hitno obilježavanje je sastavni dio operacija humanitarnog deminiranja i dio upozoravanja na mine. U 2019. godini planirano je izvršiti operacije hitnog obilježavanja sa 9.000 upozoravajućih znakova. Hitno obilježavanje će se vršiti kroz operacije generalnog izviđanja – netehničkog izviđanja izviđačkih timova Centra za uklanjanje mina u BiH i realizacijom projekata od strane akreditovanih deminerskih organizacija i organizacija za upozoravanje na mine, pri čemu će se stanovništvo edukovati i informisati o minskoj opasnosti na njihovom području.

Trajno obilježavanje sumnjive opasne  površine je dio operacija humanitarnog deminiranja koje se provodi kao prateća aktivnost uz čišćenje, tehničko izviđanje i kao posebna aktivnost u sklopu upozoravanja na mine radi redukcije rizika na sumnjivim površinama druge i treće kategorije prioriteta. U 2019. godini planirano je izvršiti operacije trajnog obilježavanja, sa težištem na drugoj kategoriji prioriteta, sa 1.500 znakova. 

 Tabela 4: Raspored za hitno i trajno obilježavanje po administrativnim jedinicama
4. EDUKACIJA O MINSKOJ OPASNOSTI

Upozoravanje na mine u 2019. godini će se realizovati kroz javno informisanje, edukaciju ugroženih grupa i ostalih slojeva stanovništva i kroz povezivanje protivminskih akcija sa ugroženom zajednicom. Zadaci koje treba realizovati provođenjem upozoravanja na mine u 2019. godini proizlaze iz strateških i operativnih ciljeva postavljenih Podstrategijom za upozoravanje na mine u Bosni i Hercegovini 2009-2019. godine. 

Težište rada organizacija za upozoravanje na mine, društveno korisnih organizacija i udruženja građana uključenih u edukaciju radi upozoravanja na mine usmjeriće se na prioritetno provođenje aktivnosti u zajednicama koje imaju veliku sumnjivu površinu i najugroženije ciljne grupe stanovništva. Pored izviđačkih timova Centra za uklanjanje mina u BiH, biće potrebno angažovanje akreditovanih deminerskih organizacija i organizacija za upozoravanje na mine. Koordinacija aktivnosti će se provoditi kroz postojeći sistem koordinacije, odnosno sastanke Odbora za politiku i implementacijskog Odbora upozoravanja na mine, tehničke radne grupe u cilju obezbjeđenja razmjene informacija, procjene potreba i izbjegavanja preklapanja aktivnosti. Težište upozoravanje na mine je povezivanje sa zajednicom kroz novi koncept rješavanja minske situacije u BiH.
Stručnim usavršavanjem organizacija i pojedinaca za realizaciju programa i projekata upozoravanja na mine putem kurseva, seminara i simpozijuma, te razvijanjem novih edukativnih materijala, steći će se znanje za planiranje i bolje rukovođenje programom. Tokom 2019. godine planirano je održavanje jednog kursa za instruktore upozoravanja na mine, kroz koje će proći 50 osoba iz različitih organizacija koje se bave upozoravanjem na mine. Glavni cilj osiguranja kvaliteta upozoravanja na mine u 2019. godini biće permanentno praćenje sistema osiguranja kvaliteta organizacija koje provode aktivnosti upozoravanja na mine, te  ocjenjivanje kvaliteta njihovog rada. Posebna pažnja će biti usmjerena na unutrašnju kontrolu Centra za uklanjanje mina u BiH, u cilju poboljšavanja kvaliteta izrade pojedinačnih i projekata Land Release kao i projekata  upozoravanja na mine sa ciljem njihovog objedinjavanja u jedinstven proces.
Prioritet u javnom informisanju radi upozoravanja na mine u 2019. godini će biti na lokalnim medijima koji su usmjereni na probleme stanovništva u ugroženim zajednicama i koji mogu značajno doprinijeti smanjenju rizika.
5. POMOĆ  ŽRTVAMA  MINA 
Vijeće ministara Bosne i Hercegovine, na 143. sjednici održanoj 23. maja 2018. godine donijelo je odluku o osnivanju Koordinacionog tijela Bosne i Hercegovine za pomoć žrtvama mina, kasetne municije i eksplozivnih sredstava zaostalih iz rata kao stalno, stručno i savjetodavno tijelo Ministarstva Civilnih poslova Bosne i Hercegovine. Jedan od zadataka Kordinacionog tijela biće i koordinacija sa svim organizacijama i institucijama uključenim u pomoć žrtvama od mina. Koordinaciona grupu okuplja sve koji su aktivni na polju pomoći žrtava od mina. Ispunjavanjem ovog cilja očekuje se da će žrtve mina u BiH biti konačno prepoznate u svim društvenim strukturama Bosne i Hercegovine. 

Uspostavljnjem koordinacionog tijeka informacije o žrtavama mina biti će bolje i lako dostupne. U skladu sa tim i pomoć istim biti će bolje distribuirana i transparentna pa je za očekivati da će obim sredstava za pomoć od strane donatora, a i vladinog sektora biti znatno uvećana, takođe je i za očekivati bolji krajnji učinak prema ciljnim grupama žrtava od mina. Uspostavljanjem mehanizma razmjene informacija o žrtvama mina upotpuniti će se postojeće informacije i dobit će se kompletna slika situacije o žrtvama od mina u BiH i uticaja programa za pomoć žrtvama.
U 2019. godini kroz razne programe nastojati će se unaprijediti psiho-socijalna podrška žrtvama mina, također pokušati će se i ekonomski osnažiti žrtve mina i njihove porodice. Također će se raditi na tome da se proširi i obezbjedi medicinska rehabilitacija kao i kvalitetnija ortopedska pomagala. Veliki izazov će biti da se osigura dugoročna financijska podrška programima i projektima žrtava mina, veliki značaj biće i na povećanju uključenosti žrtava od mina u proces donošenja odluka na međunarodnom i državnom nivou.

1 Koordinaciona radna grupa za PŽM radi u punom kapacitetu,nakon imenovanja.   

2 Planirano je učestvovanje na više seminara vezanim za projekte PŽM-a   

3

Planirano je što hitnije uspostavjlanje  poslovnika o radu grupe kao i formiranje 

radnih tijela za specificne oblasti u procesu PŽM. 

4 Izrada kvartalnih izvještaja žrtava do mina

5

Prikupljanje podataka za izvještavanje prema poglavlju 7 ICBL-a Konvencije o 

zabrani mina

6 Prikupljanje podatak za izvještavanje prema IPAP - Nato Brisel

7 Izvještaj o izvršenju  - za žrtve od mina (Ottawska konvencija)

8 Priprema izvještaja za kasetnu municiju

9 Izvjestavanje po "Članu H" za pomoć žrtvama kasetne municije

10 Izvještaji i analize  podataka o žrtavama od mina za treča lica

11 Sprovođenje aktivnosti iz operativnog plana 

12 Izrada izvještaja o radu za 2018 godini

13 Usaglašavanje i objavljivanje operativnog plana  za 2019 godinu

14

Analiza podataka iz lokalne zajednice i pohranjivanje istih u bazu podataka žrtava 

od mina.

15 Prikupljanje podataka za izradu plana za 2020 godinu

16 Izrada plana rada za 2020 godinu

17 Unos novih incidenata u bazu podataka BHMAC-a

18 Unos novih žrtava od mina u bazu podataka BHMAC-a

19 Ažuriranje postojećih podataka incidentima i žrtvama od mina

20

Praćenje legislative i prikupljanje podataka o postojećim i novim zakonskim 

odredbama 

21 Priprema podataka o žrtvama mina za potrebe BHMAC web. stranice

22 Održavanje  informacionog sistema žrtava od mina

23

Aktivnosti  BHMAC-a neophodnih za realizaciju projekata EU za pomoć žrtvama 

mina

Broj Aktivnost

Mjesec

            
                                   Tabela 5: Akcioni plan žrtava od mina za 2019.godinu



6. PREGLED RASPOLOŽIVIH RESURSA ZA HUMANITARNO DEMINIRANJE

11 NGO PRO VITA 1 2 42

12 NGO STOP MINES 2 4 118

13 NORWEGIAN PEOPLES AID (NPA) 6 16 157

14 SVIJET BEZ MINA 1 0 10

19 MAG 0 2 52

20 GENESIS PROJECT 0 0 0

22 Civilna zaštita Federacije 6 4 109

23 Civilna zaštita Brčko distrikta BiH 0 0 7

Tabela 6: Akreditovane organizacija sa raspoloživim materijalno-tehničkim resursima

Trenutno u Bosni i Hercegovini ima 26 akreditiranih organizacija za protuminsko djelovanje, od toga 7 komercijalnih kompanija, 14 nevladinih i 5 vladinih organizacija (Oružane snage BiH, FU Civilne Zaštite, RU Civilne Zaštite, Civilna Zaštita BD i Društvo crvenog Krsta/Križa BiH). U akreditovinim organizacijama trenutno je angažovano oko 1.200 osoba koje posjeduju akreditacije za deminerska zanimanja i ovlaštenja za rad. Ovaj broj uključuje 900 obučenih deminera i 300 osoba koje su ovlaštene za obavljanje rukovodnih i nadzornih zadataka (vođe timova, vođe radilišta, operativni oficiri, oficiri za osiguranje kvaliteta, treneri prega, kerovođe, operateri itd.). Raspoloživim tehničkim kapacitetima  povećat će se produktivnost deminera, smanjiti cijena deminiranja i što je najvažnije, unaprijediti  sigurnost i pouzdanost samog procesa deminiranja. U tehničkom izviđanju biće angažovane mašine ili prege, zavisno od konfiguracije i uslova na terenu.

 Na osnovu trenutno raspoloživih resursa, moguće je izvesti operacije humanitarnog deminiranja na površini od oko 42 km2.

2,376,000 5,544,000 7,920,000

Prege

Resursi Čišćenje mina Tehničko izviđanjeHumanitarno deminiranje

Mašine 1,500,000 30,000,000 30,000,000

Tabela 7: Pregled produktivnosti sa raspoloživim resursima za 2019. godinu

Obzirom da je u toku prelazni period u kom se primjenjuje klasični pristup (tehničko izviđanje i čišćenje prema Standardu za uklanjanje mina i NUS-a u BiH) i prstup vraćanja površine (tehničko izviđanje i čišćenje prema Standardu za PMA u BiH – Land Release koncept)  gore navedeni resursi deminerskih organizacija će biti angažovani na oba koncepta u skladu sa iskazanom zainteresovanošću donatora. 

U 2019. godini, Odsjek za upravljanje kvalitetom PMA provodit će obuku inspekcijskih organa za poboljšanje stručnog nadzora, učestvovati u obuci osoblja koje je u sastavu deminerske, monitoring i organizacije za upozoravanje na mine, učestvovati u radu stručnih radnih grupa deminerske zajednice u BiH, te vršiti testiranje osoba nadležnih za izvođenje ili rukovođenje aktivnostima PMD. 

U 2019. godini očekuje se izrada nedostajućih poglavlja Standarda i SOP-a kao i izmjena i dopuna postojećih. Centar za uklanjanje mina u BiH raspolaže sa 44 izviđača, odnosno 22 izviđačka tima za izvođenje operacija netehničkog izviđanja, generalnog i sistematskog izvđanja i hitnog obilježavanja, 8 viših samostalnih referenata za planiranje operacija generalnog izviđanja, kao i sa 12 inspektora i 28 viših referenata za kontrolu kvaliteta, odnosno provođenje stručnih nadzora/inspekcija. 
U 2019. godini se nastavlja projekat “Sveobuhvatna procjena površine sumnjive da postoji opasnost od zaostalih mina i kasetne municije u Bosni i Hercegovini 2018-2019“ s ciljem definiranja sumnjive površine na opasnost od mina na osnovu dokaza. U ovom projektu  angažirano je  9 izviđačkih timova iz BHMAC-a, 3 izviđačka tima iz NPA i 2 izviđačka tima iz OS BiH.
Zbog učešća u provođenju navedenog projekta, očekuje se smanjenje realizacije osnovnih zadataka definisanih ovim Oprativnim planom u dijelu koji se odnosi na operacije netehničkog izviđanja, odnosno pripreme novih projekata. 
7. OBUKA, ISTRAŽIVANJE I  RAZVOJ
Projekat 1. – Obuke zaposlenih u PMD u BiH

Cilj: Osigurati specijalističku edukaciju postojećih i novih kadrova u BiH u oblasti PMD. 

Aktivnosti: 

1. Odobravanje, nadzor i evidencija doobuka od akreditovanih organizacija za oko 1100 deminera - učesnika.

Rok: jan.-dec. 2019.

Broj zadataka: 30

2. Odobravanje, nadzor i evidencija  obuka od akreditovanih organizacija i BHMAC-a.

Rok: jan.-dec.2019.

Broj zadataka: 30

3. Izmjene i dopune procedura za sticanjem  specijalističkih zvanja u PMD.

Rok: jan.-dec.2019.

Broj zadataka: 4

4. Usaglašavanje Standarda BiH za obuke sa međunarodnim standardima PMD.

Rok: jan.-dec.2019.

Broj zadataka: 1

Projekat 2. – Istraživanje i razvoj

Cilj: - Održavati i uspostavljati stručnu saradnju sa odgovarajućim domaćim i stranim institucijama i pojedincima radi unapređivanja PMD u BiH, stručnog usavršavanje kadrova u skladu sa razvojem PMD i novim naučno-tehničkim dostignućima.

Aktivnosti: 

1. Učestvovati na regionalnim/međunarodnim obukama, radionicama i seminarima.

Rok: jan.-dec.2019.

Broj zadataka: 4

2. Održavati i uspostavljati stručnu saradnju sa odgovarajućim domaćim i stranim institucijama i pojedincima radi unapređivanja PMD u BiH, stručnog usavršavanje kadrova u skladu sa razvojem PMD i novim tehnološkim dostignućima iz svijeta.

Rok: jan.-dec.2019.

Broj zadataka: 4

3. Podsticati suradnju BHMAC-a, OS BiH i Civilnih zaštita, sa drugim organizacijama i državama suočenim sa problemom mina, a u cilju promoviranja znanja i iskustava iz BiH.

Rok: jan.-dec.2019.

Broj zadataka: 4
8. KOMUNIKACIJE I ZAGOVARANJE PROTUMINSKOG DJELOVANJA
Uzimajući u obzir osnovne ciljeve i zadatke Centra za uklanjanje mina u BiH, te propise kojim se obezbjeđuje zakonito i blagovremeno odvijanje protuminskih akcija, kao i brži i efikasniji način rada Centra za uklanjanje mina u BiH, BHMAC u saradnji sa svim subjektima uključenim u ovu oblast preuzima niz aktivnosti sa ciljem informisanja i povećanja stepena razumijevanja građana i donatora u protuminskom procesu, te poboljšanja slike BHMAC-a i sistema PMA u javnosti i njegovoj poziciji u društvu.


Vodeći se zacrtanim strateškim ciljevima, komunikacije i aktivnosti odnosa sa javnošću na koje će se Centar za uklanjanje mina u BiH fokusirati tokom 2019. godine, aktivnosti komunikacije i zagovaranja uključuju:
· Pružanje informacija u cilju povećanja stepena razumijevanja i interesovanja građana za protuminske akcije u BiH, kao i podizanja svijesti i povjerenja domaćih i međunarodnih aktera 
· Promocija Centra za uklanjanje mina u BiH i njegovih aktivnosti u cilju informisanja javnosti o rezultatima rada institucije i promocije dostignuća u protuminskim akcijama 
· Konsultacije sa relevantnim institucijama i organizacijama uključenim u protuminski proces i odgovornim za implementaciju Otavske konvencije, a u cilju poboljšanja rada Centra i zagovaranja principa Otavske konvencije
Informativne aktivnosti: 

· Redovno ažuriranje www.bhmac.org 

· Prisustvo na domaćim i međunarodnim konferencijama sa tematikom protuminskog djelovanja
· Medijski istupi u smislu adekvatnog odgovora na zahtjeve i upite domaćih i lokalnih medija, što uključuje gostovanja, konferencije za medije i pravovremene i tačne objave članaka i saopštenja o novostima iz protuminskog djelovanja 
· Prezentacije rada Centra i rezultata protuminskog djelovanja domaćoj i međunarodnoj javnosti
· Konstatno i sistematično praćenje javnog mnijenja i analizu štampanih i elektronskih medija/press clipping
· Adekvatno obilježavanje 4. Aprila, Međunarodnog dana borbe protiv mina, kao prilike da se uz javne istupe poveća svijest o postojanju minske opasnosti i neophodnosti kontinuiranog izdvajanja sredstava za rješavanje ovog dugoročnog problema. 

· Kontinuirana saradnja sa Centrima za protuminsko djelovanje u regionu i svijetu, a u cilju razmjene iskustva i unaprijeđenja saradnje u ovoj oblasti
9. FINANSIRANJE
Članom 18. Zakona o deminiranju u BiH propisano je: „Sredstva za provođenje Plana deminiranja osiguravaju se iz donatorskih sredstava, proračuna institucija BiH i proračuna entiteta, kao i iz drugih izvora“.

                       Tabela 8: Potrebna finansijska sredstva po vrsti aktivnosti za 2019.godinu
 U ukupnoj sumi potrebnih novčanih sredstava nisu uračunati troškovi Centra za uklanjanje mina u BiH koji iznose 5.945.000 KM a koji će biti utrošeni kroz dva programa, planiranje i projektovanje protuminskog djelovanja i osiguranje kvaliteta protuminskog djelovanja. Planirano je da se za prvi program utroši 3.567.000 KM a za drugi program 2.378.000 KM. Ukupna potrebna finansijska sredstva za 2019. godinu iznose 40.510.000 KM. 

Prema prikupljenim informacijama od glavnih aktera protivminskih akcija u BiH, ukupno je planirano 37.624.101 KM sredstva prema sljedećem:

Izvori iz BiH 

Iz budžeta institucija BiH za potrebe Centra za uklanjanje mina u BiH biće izdvojeno 5.945.000 KM.
Iz budžeta institucija BiH, za protivminske akcije, kroz budžet Ministarstva Odbrane BiH i Oružanih snaga BiH biće obezbjeđeno cca 4.500.000 KM.
Iz budžeta Vlade Federacije BiH, za protivminske akcije, kroz budžet Federalne Uprave Civilne Zaštite biće obezbjeđeno cca 6.000.000 KM.
Iz budžeta Vlade Republike Srpske, za protivminske akcije, kroz budžet Republičke Uprave Civilne Zaštite RS biće obezbjeđeno cca 3.000.000 KM.
Iz budžeta Vlade Brčko Distrikta, za protivminske akcije, obezbjeđen je cca 1.000.000 KM.
Ukupno planirana sredstva institucija će iznositi cca: 20.445.000 KM.
Na osnovu upita Centra za uklanjanje mina u BiH  o mogućnosti općina, kantona i entiteta za izdvajanje novčanih srdstava za deminiranje u BiH za 2019.godinu, ukupno je  86 – općine/opštine dalo odgovor i izrazile zainteresiranost za izdvajanje u ukupnom iznosu od cca 679.101 KM.
Donatorski izvori 

Posredstvom ITF-a (Međunarodni fond za humanitarno deminiranje i pomoć žrtvama mina jugoistočne Evrope – Enhancing Human Security) za protivminske akcije u BiH planirano je cca 8.500.000 KM.
Posredstvom  NGO NPA planira se utrošiti 4.500.000 KM.
Ukupno planirana sredstva trebala bi iznositi cca 13.000.000 KM.
Iz ostalih donatorskih izvora za realizaciju Operativnog plana predviđeno je da se obezbjedi  još dodatnih 3.500.000 KM (pojedinačne zemlje donatori, EU, UNDP, ICRC itd.).
Ukupno je planirano da iz svih izvora bude obezbjeđeno 37.624.101 KM što nije dovoljno za provođenje ovoga Plana, te je potrebno obezbjediti dodatnih 2.885.899 KM.

10.      KASETNA MUNICIJA

U periodu 01.01.2011. godine do 30.6.2011. godine NPA je realizovala prvu fazu generalnog izviđanja područja zagađenih kasetnom municijom u Bosni i Hercegovini, koja je kao rezultat dala opću procjenu situacije sa zaostalom kasetnom municijom i to: (1) procjenu opasnosti od zaostale kasetne municije i (2) njezin društveni, ekonomski i okolišni uticaj u Bosni i Hercegovini. Opća procjena situacije sa zaostalom kasetnom municijom je temelj za strateško planiranje i mjerenje uspjeha u primjeni Konvencije o zabrani kasetne municije, koju je Bosna i Hercegovina ratifikovala 25.8.2010. godine, te time preuzela obaveze i rokove date u Konvenciji. Realizacijom prve faze generalnog izviđanja ostvaren je neposredni cilj Norveške narodne pomoći u Bosni i Hercegovini - da pomogne državnim vlastima u ispunjavanju obaveza preuzetih ratifikovanjem Konvencije o zabrani kasetne municije.


Na osnovu podataka iz 2019. godine sumnjiva površina je identifikovana u 60 lokalnih zajednica na području 35 općina u Bosni i Hercegovini. Analiza ugroženosti stanovništva, posljedica nesreća te blokiranih resursa je pokazala da postoji značajan uticaj zaostale kasetne municije na društvo, ekonomiju i okoliš u Bosni i Hercegovini.


U  2019. godini NPA ( Norwegian Peoples Aid), OS Bosne i Hercegovine i Federalna uprava civilne zaštite, planiraju raditi na području 13 općina: Livno, Cazin, Ključ, Maglaj, Tešanj, Tuzla, Glamoč, Jajce, Zenica, Olovo, Kladanj, Čapljina i Hadžići. Trenutna veličina sumnjive površine na kasetnu municiju iznosi 6,30 km2 od čega je 2,15 km2 kombinovana sumnjiva opasna površina na mine i kasetnu municiju.

REPUBLIKA SRPSKA

0.95

DISTRIKT BRČKO

0.00

BOSNA I HERCEGOVINA

6.30

ADMINISTRATIVNI NIVO                                                         

Sumnjiva opasna 

površina na kasetnu 

municiju (km

2

)


Tabela 9: Veličina sumnjive opasne površine na kasetnu municiju 

januar/siječanj 2019 godine
11. GRUPISANJE SUMNJIVIH OPASNIH POVRŠINA U MINSKI SUMNJIVA PODRUČJA – MSP (minski sumnjivih površina)
Proces vraćanja površine zasniva se na prikupljanju i analizi svih informacija o miniranosti,  pri čemu treba uzeti u obzir sve relevantne informacije vezane za šire područje, kao što su  način ratovanja, tok ratnih dejstava, najčešće korištene mine, uobičajeni način postavljanja mina i sl. Zbog toga će se za primjenu procesa vraćanja površine odrediti šire područje, koje se sa stanovišta problema miniranosti može tretirati kao logična cjelina – MSP. To područje obuhvata jednu ili više minski ugroženih zajednica.  
BHMAC uz podršku ovlaštenih predstavnika općina (lokalnih zajednica) izvršava grupisanje sumnjivih površina na teritoriji predmetne općine u logične cjeline pojedinačnih MSP-ova i definiše prioritete, odnosno redoslijed izvođenja i oslobađanja MSP-a. U slučaju iskazanih potreba za hitnim rješavanjem manjih površina, te površine mogu biti izuzete iz već definisanih MSP-a i tretirane kroz proces vraćanja površine.
[image: image16.emf]Red.ID-MSP

Naziv MSP-a RU BHMAC-a

Površina u m

2

Datum statusa Općina Izvođač radova

1 6

Bili potok MOSTAR 2,667,184 22.01.2018 KUPRES ORU@ANE SNAGE BOSNE I HERCEGOVINE

3 15

Cavas MOSTAR 2,537,944 11.10.2017 RAVNO THE MINE ADVISSORY GROUP-MAG

4 33

NP Una BIHAC 3,528,587 03.01.2019 BIHA' FEDERALNA UPRAVA CIVILNE ZA[TITE

5 41

Veseoski podovi TRAVNIK 123,089 19.10.2017 BUGOJNO FEDERALNA UPRAVA CIVILNE ZA[TITE

6 42

Kozlovac SARAJEVO 2,072,082 30.10.2017 ILIJA[ FEDERALNA UPRAVA CIVILNE ZA[TITE

7 47

Radoc BIHAC 1,053,617 24.01.2019 BU@IM FEDERALNA UPRAVA CIVILNE ZA[TITE

8 54

Vlajcici SARAJEVO 1,910,420 03.10.2018 VISOKO CENTAR ZA OBUKU PASA ZA OTKRIVANJE MINA U BiH

9 59

Trusina SARAJEVO 1,264,152 28.12.2018 KONJIC NORWEGIAN PEOPLES AID (NPA)

10 61

Lukavica Rijeka - Stanic Rijeka TUZLA 365,123 08.01.2019 DOBOJ-ISTOK FEDERALNA UPRAVA CIVILNE ZA[TITE

11 60

Orahovica TUZLA 2,129,152 18.12.2018 LUKAVAC THE MINE ADVISSORY GROUP-MAG

12 55

Debelo Brdo TUZLA 784,554 28.12.2018 ZEP^E NORWEGIAN PEOPLES AID (NPA)

13 24

Mišljen PALE 729,685 30.05.2018 LJUBINJE I TREBINJE THE MINE ADVISSORY GROUP-MAG

14 27

Crni Vrh - Šibovi BANJA LUKA 968,394 18.09.2018 MRKONJI] GRAD REPUBLI^KA UPRAVA CIVILNE ZA[TITE RS

TOTAL: 20,133,981


Tabela 10: Rezervisani projekti u 2019 godini
12.  PROJEKAT “Opšta procjena minski sumnjivih područja u Bosni i Hercegovini 2018-2019“
Projekt “Opšta procjena minski sumnjivih područja u Bosni i Hercegovini 2018-2019“ će realizirati Centar za uklanjanje mina u BiH kao vodeća organizacija u operativnom smislu na ovom projektu s projektnim partnerima: Oružane snage Bosne i Hercegovine – Deminerski bataljon  i  Norveška narodna pomoć - Program humanitarnog razoružanja u Bosni i Hercegovini (NPA).

Ova procjena je integralni dio napora društva, institucija vlasti na svim razinama i specijaliziranih struktura protuminskog djelovanja da kroz unaprijeđenu procjenu opasnosti od mina i njihovog društvenog, ekonomskog i okolinskog utjecaja poboljšaju planiranje, organizaciju i izvođenje protuminskog djelovanja, a u cilju jačanja ljudske sigurnosti, smanjenja negativnog utjecaja spomenutih rizika i ispunjavanja preostalih obaveza koje Bosna i Hercegovina ima kao država potpisnica Konvencije o zabrani mina i Konvencije o zabrani kasetne municije.


Opći cilj projekta je povećanje učinkovitosti protuminskog djelovanja u Bosni i Hercegovini kroz primjenu poboljšane opće procjene opasnosti od mina i kasetne municije i njihovog utjecaja na pogođene zajednice. U središtu procjene su naseljena mjesta, domaćinstva i pojedinci koji su izloženi riziku od mina, kasetne municije i drugih eksplozivnih ostataka iz rata.

Aktivnosti projekta usmjerene su prema ispunjavanju dva specifična cilja:
1. Ponovna procjena sumnjive površine u skladu s Međunarodnim standardima protuminskog djelovanja (IMAS) i s razvijenim pristupkom za oslobađanje zemljišta u Bosni i Hercegovini.
2. Definisanje pokazatelja za provedbu nove strategije protuminskog djelovanja za Bosnu i Hercegovinu i razvijanje srednjoročnog akcionog plana za oslobađanje zemljišta.

Kako bi se postigli ovi specifični ciljevi projekta, Centar za uklanjanje mina u BIH, u partnerstvu s Oružanim snagama BiH i Norveškom narodnom pomoći planira provesti procjenu sumnjivih opasnih površina u Bosni i Hercegovini, u skladu s razvijenim planom procjene, na 1.030 km2 sumnjive opasne površine te definirati ukupno 500 +/- 10 % poligona sumnjivih opasnih područja u periodu od 01.10.2018. do 31.01.2020. godine. Većina sumnjivih opasnih površina definisanih za oslobađanje zemljišta će biti prilagođena optimalnoj veličini na razini od 1,7-2,5 km2 (prosječno 2,1 km2). Realizacija ovog projekta dovesti će do uspostave novih temelja za realnije planiranje aktivnosti protuminskog djelovanja, osnove za razvoj nove strategije protuminskog djelovanja i pripreme za podnošenje novog zahtjeva Bosne i Hercegovine za produljenje roka određenog Konvencijom o zabrani protivpješadijskih mina ('"Otavska konvencija'').
Godišnji operativni plan protivminskog djelovanja Bosne i Hercegovine za 2019. godinu, u skladu sa članom 16. Zakona o deminiranju u BiH (“Službeni glasnik BiH”, broj: 5/02) odobrila je Komisija za demiiranje u BiH, na svojoj ___sjednici održanoj _________.godine.
Na osnovu člana 16. Zakona o deminiranju u BiH (“Službeni glasnik BiH”, broj: 5/02), odredbi Zakona o upravi (“Službeni glasnik BiH”, broj: 32/02), uz odobrenje Komisije za deminiranje u BiH koje je sastavni dio Godišnjeg operativnog plana protivminskog djelovanja Bosne i Hercegovine za 2019.godinu, broj: ____________________ od  __________, Vijeće ministara BiH je na _____ sjednici održanoj ____________ usvojilo Godišnji operativni plan protivminskog djelovanja Bosne i Hercegovine za 2019. godinu.

�Sumnjiva opasna površina odnosi se na površinu na kojoj postoji osnovana sumnja za kontaminaciju, na osnovu indirektnih dokaza o postojanju mina. 


� Sistematsko izviđanje je analitičko istraživački postupak prema kome je izvršena procjena sumnjive površine koja je bila zahvaćena borbenim djelovanjem zaraćenih strana. Sistematsko izviđanje predstavlja dio opšte procjene protuminskog djelovanja u BiH, vrši se od nivoa mikrolokaliteta, a ujedno predstavlja i alat kojim se mjeri smanjenje sumnjive površine u BiH.


� Netehničko izviđanje je aktivnost kojom se prikupljaju i analiziraju informacije o prisustvu,vrsti i rasporedu mina bez upotreba tehničkih metoda. Iako se u netehničkom izviđanju ne koriste tehničke metode postoji čvrsta veza između tehničkog i netehničkog izviđanja.U netehničkom izviđanju (NTI) se određuju površine koje će biti tehnički izviđene. U netehničkom izviđanju se analiziraju sve informacije koje su prikupljene tehničkim izviđanjem i donosi odluka o daljnjim aktivnostima. Sistematsko izviđanje je uobličeno u minski sumnjive površine (MSP) i predmet su netehničkog izviđanja.


� Ciljana istraga je aktivnost traženja naznaka miniranosti na osnovu lokaciijski određenih dokaza o postojanju mina u Sumnjivo opasnoj površini i potvrđeno opasnoj površini korištenjem tehničkih metoda.


� Sistematska istraga je aktivnost traženja naznaka miniranosti na osnovu lokacijski neodređenih dokaza o postojanju mina u Sumnjivo opasnoj površini i Potvrđeno opasnoj površini,uz korištenje tehničkih metoda.

